
Број: 02 - __________                                                                                                П Р Е Д Л О Г
_______ 2019 година                                                                                                  
С к о п ј е                                      	
                                                                                                                 
ЗАПИСНИК
од Триесет и првата седница на Управниот одбор на
Фондот за здравствено осигурување на Република Северна Македонија,
одржана на 28 февруари 2019 година со почеток во 11.00 часот 
во просториите на Фондот 

Присутни членови на Управниот одбор:
· Д-р Ридван Асани, претставник од Министерството за здравство - претседател; 
· Дејан Николовски, претставник од Министерството за финансии - заменик на претседателот;
·  Проф. Д-р Ненад Гавриловиќ, претставник на осигурениците  - член;
· Проф. Д-р Назми Ејупи, претставник на стопанствениците во Република Северна Македонија  - член;
·  Д-р Димитар Димитриевски, претставник на пензионерите во Република Северна Македонија – член;
· Д-р Љубиша Каранфиловски, претставник од Сојузот на синдикатите на 
      Македонија – член;
· Д-р Илбер Бесими, претставник од Лекарската, Фармацевтската и Стоматолошката комора на Македонија – член.

Присутни од ФЗОРСМ:
· Орхан Рамадани, директор на ФЗОРСМ;
· Данаил Дончев, директор на ФЗОРСМ;
· Арбен Салихи, директор на секторот за сметководство, трезор и јавни набавки (делумно присутен);
· Славица Костовска, раководител на одделението за сметководствени работи (делумно присутна);
· Љубица Димитровска, поранешен раководител на  одделението за сметководствени работи  (делумно присутна);
· Д-р Игор Неловски, советник на директорот (делумно присутен);
· Јасминка Смилевска, директор на правниот сектор (делумно присутна);
· Христо Трповски, раководител на одделението за регрес и судски постапки, во својство на записничар.

Пред почетокот на седницата, Управниот одбор утврди дека за нов член како претставник на Министерството за финансии е именуван Дејан Николовски, кој по сила на законот во календарската 2019 година ќе ја извршува и функцијата заменик на претседателот на Управниот одбор. Потоа претседателот ја отвори и водеше седницата. На почетокот утврди дека се присутни сите седум членови на Управниот одбор со што условите за полноважно работење и одлучување се исполнети, по што го прочита претходно доставениот 

П Р Е Д Л О Г - Д Н Е В Е Н  Р Е Д

1. Предлог за донесување на Одлука за утврдување на завршната сметка на Фондот за здравствено осигурување на Македонија за 2018 година; 
2. Предлог за изменување на Правилникот за критериумите за склучување договори и за начинот на плаќање на здравствените услуги на здравствените установи кои вршат болничка здравствена заштита;
3. Предлог за изменување на договорните надоместоци на јавните здравствени установи; 
4. Предлог за изменување на договорни надоместоци за 2019 година за приватни здравствени установи од областите на специјалистичко - консултативната здравствена заштита, и од специјалистичко-консултативната стоматолошка здравствена заштита;
5. Предлог за донесување одлука за донирање на колички на здравствени установи;
6. Разно. 

Потоа наведе дека од Фондот е даден и дополнителен материјал - Предлог за донесување на Одлука за изменување и дополнување на  Одлуката за утврдување на обрасците предвидени во Правилникот за содржината и начинот на остварувањето на правата и обврските од задолжителното здравствено осигурување, кој се предлага да биде разгледан на денешната седница. Предлогот беше едногласно прифатен, со што за работата на триесет и првата седница Управниот одбор едногласно го усвои следниот

Д Н Е В Е Н  Р Е Д

1. Предлог за донесување на Одлука за утврдување на завршната сметка на Фондот за здравствено осигурување на Македонија за 2018 година; 
2. Предлог за изменување на Правилникот за критериумите за склучување договори и за начинот на плаќање на здравствените услуги на здравствените установи кои вршат болничка здравствена заштита;
3. Предлог за изменување на договорните надоместоци на јавните здравствени установи; 
4. Предлог за изменување на договорни надоместоци за 2019 година за приватни здравствени установи од областите на специјалистичко - консултативната здравствена заштита, и од специјалистичко-консултативната стоматолошка здравствена заштита;
5. Предлог за донесување одлука за донирање на колички на здравствени установи;
6. Предлог за донесување на Одлука за изменување и дополнување на  Одлуката за утврдување на обрасците предвидени во Правилникот за содржината и начинот на остварувањето на правата и обврските од задолжителното здравствено осигурување;
7. Разно. 

Потоа се пристапи кон разгледување на точките на дневниот ред. 

ТОЧКА 1 -  Предлог за донесување на Одлука за утврдување на завршната сметка на Фондот за здравствено осигурување на Македонија за 2018 година

Во рамките на првата точка на дневниот ред, Управниот одбор го разгледа Извештајот за финансиското работење на Фондот по завршната сметка за 2018 година кој беше изложен од Славица Костовска, раководител на одделението за сметководствени работи.

По нејзиното излагање, дискутираа членовите на Управниот одбор при што поставуваа и дополнителни прашања за одделни ставки од приходите и расходите на Фондот во минатата година. На прашањата одговараа и објаснувања даваа директорите Дончев и Рамадани како и Славица Костовска.

Откако се исцрпи дискусијата по извештајот, Управниот одбор едногласно донесе

Одлука
за утврдување на Завршната сметка на Фондот за здравствено осигурување на Македонија за 2018 година

ТОЧКА 2 - Предлог за изменување на Правилникот за критериумите за склучување договори и за начинот на плаќање на здравствените услуги на здравствените установи кои вршат болничка здравствена заштита

Објаснување на предлогот од втората точка на дневниот ред даде д-р Игор Неловски. Наведе дека во Јавната здравствена установа Универзитетска клиника за токсикологија Скопје, како специјализирана установа за токсикологија, се третираат затруени осигурени лица кои често се со тешка клиничка слика и за кои се користат многу ресурси (лекови, потрошен материјал и работни часови). При кодирањето на овие пациенти се добиваат ДСГ групи, кои се јавуваат и во други здравствени установи (клинички и општи болници), па нема можност со корекција на референтната цена да се покријат трошоците на ЈЗУ УК за токсикологија. Дополнително Универзитетската клиника за токсикологија работи и како ургентен центар за интерна медицина, што генерира дополнителни трошоци. Од тие причини се одлучи ЈЗУ Универзитетска клиника за токсикологија да се вклучи во групата на здравствени установи кои добиваат терциер 2, односно ги прикажуваат услугите по ДСГ зголемени за 25%.  За тоа да се стори, потребно е да се направи измена и дополнување на Правилникот за критериумите за склучување договори и за начинот на плаќање на здравствените услуги на здравствените установи кои вршат болничка здравствена заштита, каде е содржано на кои здравствени установи им следи терциер 2.

По објаснувањето се разви дискусија во која учествуваа членовите на Управниот одбор и директорите на Фондот, при што од Илбер Бесими беше укажано дека треба да се испита потребата овој начин на плаќање да се применува и на други ургентни центри што даваат услуги кои може да повлечат високи трошоци.

На крајот на дискусијата, Управниот одбор едногласно го донесе предложениот 

Правилник
за изменување на Правилникот за критериумите за склучување договори и за начинот на плаќање на здравствените услуги на здравствените установи кои вршат болничка здравствена заштита

ТОЧКА 3 - Предлог за изменување на договорните надоместоци на јавните здравствени установи

Директорот Рамадани појасни дека се предлага изменување на договорениот надоместок во јавните здравствени установи и универзитетски клиники, и тоа УК Максилофацијална хирургија, УК за урологија, УК за дигестивна хирургија, УК за гинекологија и акушерство, УК за дерматовенерологија, УК за кардиологија, УК за неврохирургија, УК за очни болести, УК за психијатрија, УК за пулмологија и алергологија, УК за ТОАРИЛУЦ, Клиничка болница Штип и Медицински факултет - институти за 2019 година. Измените се однесуваат на зголемување на договорениот надоместок во УК за Максилофацијална хирургија заради обезбедување на дополнителни финансиски средства за еден приватен специјализант за кој е дополнително доставено известување од Министерството за здравство. Намалувањето на договорените надоместоци за другите ЈЗУ е направено поради тоа што одредени специјализанти во меѓувреме се имаат стекнато со редовен работен однос.

По објаснувањето, Управниот одбор без дискусија едногласно донесе

Одлука
за изменување на Одлуката за утврдување на вкупниот договорен надоместок на јавните здравствени установи за 2019 година

со која се извршија предложените измени.

ТОЧКА 4 - Предлог за изменување на договорни надоместоци за 2019 година за приватни здравствени установи од областите на специјалистичко - консултативната здравствена заштита и од специјалистичко-консултативната стоматолошка здравствена заштита

Директорот Рамадани објасни дека предлозите, кои се однесуваат на две здравствени установи, се даваат заради утврдување на нов надоместок за едната установа која го намалила бројот на тимовите од два на еден, односно заради бришење на надоместокот на втората установа поради раскинување на договорот , до што е дојдено на нејзино барање.

По ова објаснување, Управниот одбор без дискусија едногласно донесе

Одлука
за изменување на Одлуката за утврдување на висината на вкупниот договорен надоместок на здравствените установи за обезбедени услуги од областа на лабораториските испитувања во специјалистичко-консултативната здравствена заштита за 2019 година
и
Одлука
за изменување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко-консултативната стоматолошка здравствена заштита од дејностите орална хирургија, ортодонција и протетика за 2019 година

со кои се извршија предложените измени на договорните надоместоци за две здравствени установи.

ТОЧКА 5 - Предлог за донесување одлука за донирање на колички на здравствени установи

Директорот Рамадани објасни дека во подрачните служби на Фондот, од осигурениците на кои им се издадени а повеќе не ги користат, се враќаат поголем број на инвалидски колички. Фондот не може овие колички повторно да ги издаде за користење на други осигуреници, поради што истите на реверс се даваат на користење за потребите на јавните здравствени установи. Од страна на дел од подрачните служби, во текот на 2018 година на јавните здравствени установи на реверс им се издадени 156 инвалидски колички. Бидејќи потребата од колички во здравствените установи е евидентна и постојана, се предлага тие на трајна основа преку донирање да им се дадат на здравствени установи.

По објаснувањето и кусата дискусија, Управниот одбор го прифати предлогот и едногласно донесе
Одлука
за издадени инвалидски колички од страна на подрачните служби на Фондот за здравствено осигурување

ТОЧКА 6 – Предлог за донесување на Одлука за изменување и дополнување на  Одлуката за утврдување на обрасците предвидени во Правилникот за содржината и начинот на остварувањето на правата и обврските од задолжителното здравствено осигурување

Јасминка Смилевска објасни дека со оваа измена, во одлуката за обрасците која се однесува на новите упати кои стапија на сила од 7 февруари 2019 година, се овозможува поедноставување и поголема прегледност на тоа за што конкретно осигуреното лице се упатува на повисоко ниво и каква здравствена услуга му е дадена на осиуреникот. Истото беше потребно поради тоа што во постоечките обрасци, податоците опфаќаа повеќе здравствени услуги или процедури кои во праксата пациентот не ги извршуваше сите, односно извршуваше само здравствени услуги за кои беше упатен од страна на лекарот во зависност од неговата здравствена состојба. Со овој начин, ќе се прикажуваат само податоци за здравствената услуга за која се упатува осигуреното лице и/или податоци за извршената здравствена услуга на осигуреното лице, а воедно упатите нема да бидат оптоварени со податоци (празни полиња) кои не одговараат на  здравствената состојба на осигуреното лице и истите не треба да се извршат.
По објаснувањето, Управниот одбор едногласно донесе
Одлука
за изменување и дополнување на  Одлуката за утврдување на обрасците предвидени во Правилникот за содржината и начинот на остварувањето на правата и обврските од задолжителното здравствено осигурување

со која се изврши предложената измена.

ТОЧКА 7 – Разно

Во рамките на точката разно, претседателот на Управниот одбор Ридван Асани побара информација за активностите што се однесуваат на имплементирањето на промената на уставното име на државата и на Законот за употреба на јазиците во работењето на Фондот.

За преземените активности и актуелната состојба со имплеметирањето извести Јасминка Смилевска, како претседател на работната група формирана од директорот на Фондот за координирање на активностите.

На крајот на расправата, Управниот одбор едногласно донесе 

Заклучок: За прогресот во имплементирањето на промената на уставното име на државата и на Законот за употреба на јазиците во работењето на Фондот да се известува на секоја седница на Управниот одбор.

По ова, дневниот ред беше исцрпен и Управниот одбор во 12.30 часот заврши со работата на Триесет и првата седница. 

                               Записничар,                               Управен одбор/Bordi drejtues
                        Христо Трповски                                    Претседател/Kryetar,
                                                                       D-r Ridvan ASANI

